
ta: „maskipoen „Pientjing” ini soewatoe Padri njang tida pinter, aken tetapi sanggoep djoega trima Toewankoe poenja prentah, boewat pigi minta itoe kitab-kitab di „Seethian,” aken toeloeng Toewankoe poenja negeri, soepaija selamanja djadi sentosa, dan beroentoeng sekali.”

Serta Keizer mengatahoei njang Hian Tjong hendak trima itoe prentah, ija ter'amat soeka hatinja, laloe madjoe angkat Hian Tjong poenja tangan, sembari berkata: „„Hoa'soe” begini setia hati dan perloeken soedi trima prentah kami, hal ini ada bikin girang hatikoe, tentoe sekali perkerdja'än iloe nanti djadi berhasil, kaloek „Hoatsoe” sendiri njang berdjalan pigi, sekarang djoega „Hoatsoe” kami akoe boewat djadi soedarakoe angkat.”

Hian Tjong sigra tergandeng oleh Keizer, ter'adjak masoek dalem klenteng, berdoewa sama soedjoed 4 kali pada Berhala-Berhala („Toapikkong”) aken saksiken dan tetepken itoe ka'angkatan soedara.

Sa'soedanja soembajang Hian Tjong bilang trima kasi, membri hormat pada Keizer sembari berkata: „„Pientjing” tida ada apa kebaik'än dan kabisa'än, di mana brani trima Toewankoe poenja boedi njang begini besar, sekali ini „Pientjing” pigi kaloek tida bisa dapet itoe kitab-kitab, maskipoen sampe mati tida nanti „Pientjing” maoe kombali di sini,” Hian Tjong laloe pasang doepa bersoedjoed la-

